
GOUVÈNÈ CUOMO ANONSE USA LUGE AP RETE NAN LAKE PLACID 

 
Gouvènè Andrew M. Cuomo jodia te anonse ke USA Luge ap rete nan Lake Placid. 
Anons lan vini apre reyinyon anyèl asosyasyon an nan Park City, Utah, kote konsèy 
administrasyon USA Luge te vote nan inanimite pou kenbe katye jeneral yo nan upstate 
New York pou senk pwochen ane yo. 
 
Ane pase, USA Luge te pibliye yon demann pwopozisyon pou detèmine pwochen 
lokasyon katye jeneral nasyonal administrasyon an. Yo te resevwa soumisyon alafwa 
nan Lake Placid ak Park City. 
 
“USA Luge jwe yon wòl santral nan istwa rakonte Lake Placid, e nou kontan paske yap 
rete nan rejyon an,” Gouvènè Cuomo te deklare. “Vòt jodia asire ke USA Luge ap 
kontinye stimile kwasans ekonomik enpòtan, kreye travay ki peye byen epi enspire 
nouvo jenerasyon atlèt olenpik yo nan Eta New York.” 
 
Depi 2011, eta te angaje plis pase $43 milyon dola nan renovasyon ak mizajou nan 
etablisman Lake Placid yo. Anplis, Empire State Development ak Olympic Regional 
Development Authority, ap fè angajman enpòtan nan USA Luge. 
 
ESD ap envesti $1 milyon nan maketing ak pwomosyon USA Luge, enkli $200,000 pa 
ane sou yon peryòd senkan pou sipòte aktivite televize asosyasyon an. Anplis, $5 
milyon nan finansman eta, grasa ORDA, pral sipòte kresyasyon yon nouvo etablisman 
ranp demaraj nan nivo mondyal. 
 
Jim Leahy, Prezidan ak PDG USA Luge, te deklare, “Mwen vle remèsye tout moun ki 
te jwe yon wòl enpòtan nan ede USA Luge antre nan yon avni ki briyan. Nan fen jounen 
an, pwosesis sa se te osijè pou bay atlèt nou yo resous ki pi nesesè kidonk yo ka fè 
konpetisyon nan piwo nivo ki reprezante ekip USA a.” 
 
Howard Zemsky, Prezidan, PDG ak Komisyonè NYS Empire State Development, te 
deklare, “Eta konprann kijan òganizasyon sa enpòtan e li panse ke li ta dwe rete nan 
rejyon an pou ane kap vini yo. Nou konnen enpòtans pou konsève eritaj Adirondack 
Park nan olenpik lò e nou kwè ke kenbe USA Luge nan Lake Placid enpòtan pou 
reyalize objektif sa. Nou dwe travay pou enspire atlèt nou yo nan New York – e sa vle di 
asire envestisman kontinyèl nan etablisman estraòdinè nan Lake Placid, epi kenbe elan 
ak antouzyas la ale delavan pou rezidan, touris ansanm avèk vizitè yo. Nou gen 
konfyans ke gwo envestisman eta nan Lake Placid ak USA Luge ap atenn objektif sa.” 

Ted Blazer, Prezidan ak PDG ORDA te deklare, “Nou tout nan Olympic Authority 
kontan paske USA Luge ap rete nan Lake Placid. Rasin USA Luge isit la e nou te santi 
sa pandan toutan ke se la yo ta dwe rete. Li klè ke Eta New York panse l menm jan. 
Mwen gen konfyans angajman ke Gouvènè Andrew Cuomo fè a, Empire State 
Development, kominote a, Lake Placid Regional Office of Sustainable Tourism ak 
Olenpik Otorite ke USA Luge pral kontinye rele Lake Placid lakay li kòm yap efòse pou 
ekselans olenpik ak entènasyonal nan espò luge.” 
 
Lake Placid, anplasman pou alafwa jwèt Olenpik Ivè 1932 ak 1980, te vini kay USA 
Luge depi kreyasyon l nan ane 1979. Lokasyon an gen faktè kle ki egziste deja tankou 
Sant Fòmasyon Olenpik, etablisman ranp demaraj ki glase pa andedan, etablisman 
medsin komite espò Olenpik Etazini. 
 
Pandan ane yo, USA Luge te pwofite siksè nan tout nivo konpetisyon entènasyonal la, 
sa ki gen ladan yon ekip rekò 18 meday koup mondyal nan sezon ki sot pase a. 
Asosyasyon an te fè kous egalman nan 10 podyòm chanpyona mondyal ak senk meday 
olenpik depi 1998. 

